
Amo le Ati ba dula mmogo 
kwa lapeng, kwa motseng 

wa Setlopo. 

Picture 2 

Kwa gaabo Amo le Ati go 
tsena ditsala tsa bone, e 

leng Nomsa, Tumi, Pule, le 
Jabu. "Dumelang ditsala!" 

ga bua Amo le Ati. Ba 
araba ka boitumelo: 

"Dumelang Amo le Ati, A 
lo siame? Jabu a botsa. 

"Ee re siame thata," Ati a 
mo araba." 

Picture 3 

"Hee…ditsala gompieno re 
tlile go tshameka eng?" Ga 

botsa Pule. "Re tlile go 
tshameka kgati." Amo a 
araba Pule. "Ee, e bile ke 

bone mogala wa kgati kwa 
morago ga kgoro." Ati o 
bua jalo a tabogela kwa 

ntlong. 

Picture 4 

"Jaanong ra go tshameka 
kgati." Ba tabogela kwa 
lebaleng. Tumi le Ati ke 
bone ba gwailang kgati, 

mme Amo le bo Nomsa ba 
tlola ka go latelana. 

Picture 5 

Amo o kgopiwa ke letlapa 
a bo a wela fa fatshe. 

"Itšhuu!", Ati le Pule ba 
tabogela kwa go ene. 

"Ijoo,Amo o gobetse!", 
Tumi o a goeletsa. 

Picture 6 

Ditsala tsa ga Amo tsa 
mo emisa. Ati o utlwile 
botlhoko thata go bona 

Amo a gobetse. "Ijoo, … 
Amo o gobetse. " 

Picture 7 

Jabu o a mo sidila, Ati o 
tabogela kwa lapeng go ya 
go itsise Mme ka kgobalo 

ya ga Amo… "Ooh 
ngwanake tlaya ke go ise 

kwa tliliniking." Mme o bua 
jalo a latela Amo. 

Picture 8 

Ba tsamaya ka iketlo go ya 
kwa tliliniking. Kwa 

tliliniking ngaka e tlhatlhoba 
Amo.Morago ga moo a mo 

fa melemo. 

Picture 9 

Amo le Mme ba goroga 
kwa lapeng mme ba 

fitlhela ditsala le Ati ba ba 
emetse.Ba itumeletse go 

bona Amo a tla e bile a 
bontsha a siame. 

Picture 10 

Letsatsi la phirima ditsala 
tsa ga Amo le Ati tsa 
boela gae. Ba boa ka 

boitumelo ka gonne Amo le 
Ati ba siame. Mo tseleng 
ya gwa gae, ba tsamaya 

ba tlola tlola. 

